Татарстан – суверен дәүләт

1990 елның 30 нчы августында  республикабызда истәлекле вакыйга булды. Ул көнне Татарстанның  дәүләт суверенитеты турында дикларация кабул ителде. Бу хокукый акт мәмләкәтебезне суверен, бәйсез дәүләт, җирне, табигый байлыкларны һәм башкаларны бары тик республика халкы милке дип игълан итте. Татарстан җирендә  республика законнарының өстенлеген таныды, җәмһүриятебездә яшәүче барлык гражданнарның, нинди милләттән булуларына карамастан, хокуклары һәм  ирекләренең өстәнлеген беркетте. Татарстанның милли дәүләт төзелешен  үзгәртүнең сәяси – хокукый нигезен салды.

  Республикабызның  суверенлыгын ныгыту өчен, бөтенхалык референдумы үткәрелде. Бөтенхалык тавыш  бирүе суверен дәүләт төзелү вакыйгасын юридик яктан раслады.

   1991 елның ноябрендә - Татарстан әләме;

   1992 елның февралендә - гербы;

   1993 елның июлендә гимны кабул ителде.

Татарстан Республикасының Дәүләт әләме – Татарстан Республикасының дәүләт мөстәкыйльлеген раслаучы символ.

 Әләм – дәүләтнең мөстәкыйльлеген раслаучы символ. Татарстан Республикасының Дәүләт әләме беренче мәртәбә 1991 елның декабрендә башкалабызның Ирек мәйданындагы Югары Совет бинасы өстендә җилфердәде. Әләмдәге яшел, ак, кызыл төсләр нәрсә белдерә соң?

   Әләмдәге ак төс исә - сафлык, пакълек, тынычлык билгесе.

   Кызыл төс элек – электән  көчле, колачлы булуны белдергән төс- кояш, яшен һәм ут төсе, тормышның дәвам итүе, бәйрәм җиңү төсе.

  Менә безнең Дәүләт әләменә - флагыбызга нинди зур мәгънә салынган. Әләм проектын Татарстан республикасының  халык  художнигы Тавил Гыйният улы Хаҗиәхмәтов төзегән.

    Республикабызның Дәүләт гербы – аның дәүләт суверенлыгы символы.

     Гербта ни өчен барс рәсеме  сүрәтләнүенә  тукталыйк.

Барс – борынгы Болгар дәүләтеннән килә торган билге. Ул чорларда бу хайван яшел табигать кочагында тереклек иткән. Шунлыктан рәссам  барсны яшел төс эчендә ясаган. Сүрәт милли орнамент белән каймаланган. 

   Калкан ташында сигез таҗ, яфраклы кашкарый чәчәге рәсеме.    Бу – озын гомерле булуны белдерә. Борынгылар язып калдырганча, сигез – җөп сан, хатын – кыз затын аңлата. Кешелек тормышында бары тик хатын – кыз заты гына нәселне мәңге дәвам итүче, гомер бирүче.

  Республикабыз гербы проектын сәнгать остасы рәссам Риф Фәхретдинов ясаган.

     Татарстан Республикасы Дәүләт Гимны халык алдында  башкарылганда, Гимны тыңлаучылар басып тыңлыйлар. Дәүләт гимнына  ихтирам күрсәтү – һәр гражданинның бурычы.  «Гимн» - грек сүзе, ул тантаналы җыр дигән мәгънәне белдерә.

    Гимнның авторы – Татарстанның  атказанган сәнгать эшлеклесе  СССР һәм Россиянең халык артисты, Габдулла Тукай исемендәге  Дәүләт бүләге лауреаты композитор Рөстәм Яхин. 

